
				এই পাতাটির মুদ্রণ সংশোধন করা প্রয়োজন। 
সাধন । - وهيبي .
চেষ্টা করিতেছে। এই জন্যই একটা ভাল ছবি, ভাল গান, ভাল কাব্য পাইলে আমরা বঁচিয়া যাই ।
আত্মপ্রকাশের অর্থই এই, আমার কোনটা কেমন লাগে তাহ। প্রকাশ করা। কোনটা কি, তাহার দ্বারা বাহিরের বস্তু নিরূপিত হয়, আমার কোনটা কেমন লাগে তাহার দ্বারা আমি নির্দিষ্ট হই। নক্ষত্র যে অগ্নিময় জ্যোতিষ্ক তাহ নক্ষত্রের বিশেষত্ব, কিন্তু নক্ষত্র যে রহস্যময় সুন্দর তাহ আমার আত্মার বিশেষত্ববশতঃ { যখন আমি নক্ষত্রকে জ্যোতিষ্ক বলিয়া জানি তখন নক্ষত্রকেই জানি কিন্তু যখন আমি নক্ষত্রকে সুন্দর বলিয়া জানি তখন নক্ষত্রলোকের মধ্যে আমার আপনার হৃদয়কেই অনুভব করি ।
এইরূপে কাব্যে আমরা আমাদের বিকাশ উপলব্ধি করি । তাহার সহিত নুতন তত্ত্বের কোন যোগ নাই। বাল্মীকি যাহ। ব্যক্ত করিয়াছেন তাহ বাল্মীকির সময়েও একান্ত পুরাতন ছিল । রামের গুণ বর্ণনা করিয়া তিনি বলিয়াছেন ভাল লোককে আমরা ভালবাসি। কেবলমাত্র এই মান্ধাতার আমলের তত্ত্বপ্রচার করিবার জন্ত সাতকাণ্ড রামায়ণ লিখিবার কোন অবিশ্যক ছিল না । কিন্তু ভাল যে কত ভাল, অর্থাৎ ভালকে যে কত ভাল লাগে তাহ সাতকাও রামায়ণেই প্রকাশ করা যায়, দর্শনে, বিজ্ঞানে কিম্বা সুচতুর সমালোচনায় প্রকাশ করা যায় না। হে বিষয়ী, হে মুবুদ্ধি, ক্ষুদ্র প্রেমের কবিতা দেখিয়া তুমি যে বিজ্ঞভাবে অবজ্ঞা প্রকাশ করিতেছ, বলিতেছ উহার মধ্যে নুতন জ্ঞান কি আছে-তোমাকে অনুরোধ করি, তুমি তোমার সমস্ত দর্শন বিজ্ঞান লইয়া মানবের এই পুরাতন প্রেমকে এমনি উজ্জল মধুরভাবে ব্যক্ত কর দেখি । যাহা কিছুতে ধরা দিতে চায় না সে মন্ত্রবলে ইহার মধ্যে ধরা দিয়াছে ।

